
Parasharamuniprokta Vishnu Stuti

ಪರಾಶರಮುನಿಪ್ರೋಕ್ತಾ ವಿಷ್ಣುಸ್ತುತಿಃ

ಪರಾಶರ ಉವಾಚ .

ಯಸ್ಮಿನ್ನ್ಯಸ್ತಮತಿರ್ನಯಾತಿ ನರಕಂ ಸ್ವರ್ಗೋಽಪಿಯಚ್ಚಿಂತನೇ
ವಿಘ್ನೋ ಯತ್ರ ನಿವೇಶಿತಾತ್ಮಮನಸೋ ಬ್ರಾಹ್ಮೋಽಪಿ ಲೋಕೋಽಲ್ಪಕಃ .
ಮುಕ್ತಿಂ ಚೇತಸಿಯಸ್ಸ್ಥಿತೋಽಮಲಧಿಯಾಂ ಪುಂಸಾಂ ದದಾತ್ಯವ್ಯಯಃ
ಕಿಂ ಚಿತ್ರಂ ಯದಘಂ ಪ್ರಯಾತಿ ವಿಲಯಂ ತತ್ರಾಚ್ಯುತೇ ಕೀರ್ತ್ತಿತೇ .. 57..

ಯಜ್ಞೈರ್ಯಜ್ಞವಿದೋಯಜಂತಿ ಸತತಂಯಜ್ಞೇಶ್ವರಂ ಕರ್ಮಿಣೋ
ಯಂ ವೈ ಬ್ರಹ್ಮಮಯಂ ಪರಾವರಮಯಂ ಧ್ಯಾಯಂತಿ ಚ ಜ್ಞಾನಿನಃ .
ಯಂ ಸಂಚಿಂತ್ಯ ನ ಜಾಯತೇ ನ ಮ್ರಿಯತೇ ನೋ ವರ್ದ್ಧತೇ ಹೀಯತೇ
ನೈವಾಸನ್ನ ಚ ಸದ್ಭವತ್ಯತಿ ತತಃ ಕಿಂ ವಾ ಹರೇಶ್ಶ್ರೂಯತಾಂ .. 58..

ಕವ್ಯಂ ಯಃ ಪಿತೃರೂಪಧೃಗ್ವಿಧಿಹುತಂ ಹವ್ಯಂ ಚ ಭುಂಕ್ತೇ ವಿಭುಃ
ದೇವತ್ವೇ ಭಗವಾನನಾದಿನಿಧನಸ್ಸ್ವಾಹಾಸ್ವಧಾಸಂಜ್ಞಿತೇ .

ಯಸ್ಮಿನ್ಬ್ರಹ್ಮಣಿ ಸರ್ವಶಕ್ತಿನಿಲಯೇ ಮಾನಾನಿ ನೋ ಮಾನಿನಾಂ
ವಿಷ್ಠಾಯೈ ಪ್ರಭವಂತಿ ಹಂತಿ ಕಲುಷಂ ಶ್ರೋತ್ರಂ ಸ ಯಾತೋ ಹರಿಃ .. 59..
ನಾಂತೋಽಸ್ತಿ ಯಸ್ಯ ನ ಚಯಸ್ಯ ಸಮುದ್ಭವೋಽಸ್ತಿ
ವೃದ್ಧಿರ್ನ ಯಸ್ಯ ಪರಿಣಾಮವಿವರ್ಜಿತಸ್ಯ .
ನಾಪಕ್ಷಯಂ ಚ ಸಮುಪೈತ್ಯವಿಕಾರಿ ವಸ್ತು
ಯಸ್ತಂ ನತೋಽಸ್ಮಿ ಪುರುಷೋತ್ತಮಮೀಶಮೀಡ್ಯಂ .. 60..

ತಸ್ಯೈವಯೋಽನು ಗುಮಭುಗ್ಬಹುಧೈಕ ಏವ ಶುದ್ಧೋ-
ಅಪ್ಯಶುದ್ಧ ಇವ ಭಾತಿ ಹಿ ಮೂರ್ತ್ತಿಭೇದೈಃ .
ಜ್ಞಾನಾನ್ವಿತಸ್ಸಕಲಸತ್ತ್ವವಿಭೂತಿಕರ್ತ್ತಾ
ತಸ್ಮೈ ನಮೋಽಸ್ತು ಪುರುಷಾಯ ಸದಾಽವ್ಯಯಾಯ .. 61..

ಜ್ಞಾನಪ್ರವೃತ್ತಿನಿಯಮೈಕ್ಯಮಯಾಯ ಪುಂಸೋ
ಭೋಗಪ್ರದಾನಪಟವೇ ತ್ರಿಗುಣಾತ್ಮಕಾಯ .

ಅವ್ಯಾಕೃತಾಯ ಭವಭಾವನಕಾರಣಾಯ
ವಂದೇ ಸ್ವರೂಪಭವನಾಯ ಸದಾಽಜರಾಯ .. 62..

1



ಪರಾಶರಮುನಿಪ್ರೋಕ್ತಾ ವಿಷ್ಣುಸ್ತುತಿಃ

ವ್ಯೋಮಾನಿಲಾಗ್ನಿಜಲಭೂರಚನಾಮಯಾಯ
ಶಬ್ದಾದಿಭೋಗ್ಯವಿಷಯೋಪನಯಕ್ಷಮಾಯ .

ಪುಂಸಸ್ಸಮಸ್ತಕರಣೈರುಪಕಾರಕಾಯ
ವ್ಯಕ್ತಾಯ ಸೂಕ್ಷ್ಮಬೃಹದಾತ್ಮವತೇ ನತೋಽಸ್ಮಿ .. 63..
ಇತಿ ವಿವಿಧಮಜಸ್ಯ ಯಸ್ಯ ರೂಪಂ ಪ್ರಕೃತಿಪರಾತ್ಮಮಯಂ ಸನಾತನಸ್ಯ .
ಪ್ರದಿಶತು ಭಗವಾನಶೇಷಪುಂಸಾಂ ಹರಿರಪಜನ್ಮಜರಾದಿಕಾಂ ಸ ಸಿದ್ಧಿಂ .. 64..

ಇತಿ ಶ್ರೀವಿಷ್ಣುಮಹಾಪುರಾಣೇ ಷಷ್ಠಾಂಶೇ ಅಷ್ಟಮಾಧ್ಯಾಯಾಂತರ್ಗತಾ
ಪರಾಶರಮುನಿಪ್ರೋಕ್ತಾ ವಿಷ್ಣುಸ್ತುತಿಃ ಸಮಾಪ್ತಾ .
ವಿಷ್ಣುಪುರಾಣ .ಅಧ್ಯಾಯ 6/8/57-64..

viShNupurANa . adhyAya 6/8/57-64..

Proofread by PSA Easwaran

Parasharamuniprokta Vishnu Stuti

pdf was typeset on October 2, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

